
চুবুৰীয়া সকলোটিৰ প্ৰতি মৃত্যুক প্ৰসন্ন হক। মিত্ৰ সম্বন্ধীয়া জীয়ৰী, জোৱাই, বাই, ভনী, মাহী, পেহী, মোমাই, ভাগিন, ভিনি, খুলশালি, জেঠেৰী, বৈাইনাই, শাহু, শহুৰ, ইষ্ট, মিত্ৰ, বন্ধু, বান্ধৱ, জ্ঞাতি যি আহিছে সকলোটিৰ প্ৰতি মৃত্যুক তুষ্ট হৈ একো অপায় অমঙ্গলৰ ভাগী নকৰি এইদৰে মিত্ৰৰ হিত চিন্তি আহিব যাবলকে কাৰো লগত কোনো মনোমালিন্য নকৰাই সকলোকে ঐক্যতাভাৱে প্ৰীতি বশে ৰাখি শত বৰ্ষ পৰমায়ু কৰি ঈশ্বৰে কৃপা কৰিব লাগে ।।০।।

       ৬। ভগৱন্তে কৈছে—



অৰ্চনীয় দ্ৰব্য মোৰ নহয় গ্ৰহণ।

ভক্তে যিবা ভুঞ্জে সেহি আমাৰ ভোজন। 

ভকতে ভুঞ্জিয়া যিটো তৃপিতি পাৱয়। 



সেহিসে মোহোৰ তৃপ্তি জানিবা নিশ্চয়।

       ৭। কোটি ব্ৰাহ্মণৰ আনি কৰাইলা ভোজন।

তথাপি নেবাজে ঘণ্টা আশ্চৰ্য্য কথন।।

যেবে ভক্ত চাণ্ডালক কৰাইল ভোজন

গ্ৰাহে গ্ৰাহে ভৈলা তেবে ঘণ্টাৰ বাদন।।

ভকতৰ মুখে মই কৰোহো ভোজন



ব্ৰহ্মাৰ আগত হৰি কৈলা বিদ্যমান।।

তোমৰা সব তেনে পৰম ভক্ত। বোলেー 



হাতে লৈয়া মুখে খাই। 

এনে কৃষ্ণ পাবলৈ নাই ।।

